
GOUVÈNÈ CUOMO ANONSE REZÈV STRATEJIK GAZ NAN PATI NÓ NEW YORK POU EDE PREPARE POU 

PWOCHEN GWO TANPÈT, POSIB IJANS GAZ 

 

Rezèv stratejik gaz nan Rensselaer, Brewerton, Rochester, Marcy, Vestal ak Buffalo pral asire 

disponibilite kabiran gazolin ak dyezèl a premye sekouris yo si apwovizyonman ta pètibe 

 

Gouvènè Andrew M. Cuomo jodia te anonse etablisman yon rezèv stratejik gaz nan sis lokasyon kle nan 

nò New York pou ede asire ke gazolin ak dyezèl disponib a premye sekouris yo nan ka yon ijans, enkli 

pwochen tanpèt yo. Tèminal rezèv yo pozisyone pou rapidman bay sèvis nan tout zòn yo nan pati nò a 

nan ka kote yo ta deklare yon ijans. Etabli yon rezèv gaz nan nò eta se yon eleman enpòtan nan Gaz NY, 

inisyativ pwoteksyon enfrastrikti gaz Gouvènè a nan tout eta te devlope an repons dirèk a pètibasyon 

gwo tanpèt Sandy te koze. 

 

“Rezèv stratejik gaz nan Nò peyi a pral pèmèt premye sekouris yo kontinye travay yo ki absoliman 

enpòtan, menm nan ka yon dezas pwolonje, epi adrese vilnerabilite ke yo te dekouvri apre pasaj gwo 

tanpèt Sandy,” Gouvènè Cuomo te deklare. “Adisyon sa nan plan enfrastrikti gaz New York fè l vini pi fò 

nan nenpòt eta nan peyi a, e se yon lòt fason ke nou pral rebati pi byen.” 

 

Apeprè 2.5 milyon galon gazolin ak gaz dyezèl ki gen ba nivo souf pral loje nan rezèv stratejik gaz la, e yo 

pral apwovizyone premye sekouris yo pandan yon ijans deklare nan ka pwòp apwovizyonman gaz yo ta 

pètibe. Sis rezèv tèminal kle yo ki pral bay sèvis a tout pati nò New York la lokalize nan: 

• Rensselaer 

• Brewerton 

• Rochester 

• Marcy 

• Vestal 

• Buffalo 

 

Pwogram rezèv stratejik gaz la jere pa Otorite Devlopman Rechèch Enèji Eta New York avèk $10 milyon 

dola nan finansman New York Power Autority te bay. Gaz la se pwopriyete Eta New York, e Buckeye 

Terminals, LLC. ap jere rezèv la. Founisè yo pral kapab anrejistre alavans avèk Otorite Devlopman 

Rechèch Enèji Eta New York pou fasilite distribisyon gaz sou yon deklarasyon ijans epi distribye rezèv gaz 

stratejik la nan rejyon yo. 

 

Fuel NY se pwogram ki pi solid nan peyi a pou reponn a egzijans rezèv elektrisite pou estasyon gaz yo pi 

byen prepare pou lè yon ijans deklare. Jodia, plis pase mwatye nan tout estasyon gaz yo nan vil New 

York, Long Island ak konte Westcher ak Rockland gen obligasyon pou yo genyen rezèv elektrisite nan ka 

yon ijans. Anplis, Fuel NY te etabli rezèv stratejik Gazolin premye eta nan peyi a nan Long Island. Wap 

jwenn plis enfòmasyon disponib sou Fuel NYla. 

 

Prezidan Otorite Devlopman ak Rechèch Enèji Eta New York ak PDG John B. Rhodes te deklare, “Anba 

lidèchip Gouvènè Cuomo, Eta New York ap devlope enfrastrikti enèji fyab ak rezistan, e pwogram rezèv 

gaz stratejik nan pati nò eta se yon pati enpòtan nan solisyon sa a. Rezèv sa a pral asire ke premye 

sekouris enpòtan yo tankou lapolis, anbilans, depatman ponpye, ak lòt pèsonèl ijans yo gen gaz pou ede 

Nouyòkè yo epi ede nan efò rekiperasyon pandan evènman move tan.” 

 

Prezidan New York Power Authority ak PDG Gil C. Quiniones te deklare, “Rezèv stratejik Gaz nan pati nò 

a pral bay New York Power Authority, lòt sèvis piblik yo nan eta ak premye sekouris yo pral ajoute 

asirans ke transmisyon yo ak ekip reparasyon yo pral gen apwovizyonman gaz nesesè pou bokit kamyon 

yo ak lòt machin yo pou restore elektrisitre apre gwo tanpèt. Rezèv gaz la se yon inisyativ preparasyon 

ijans enpòtan pou diminye enpak pètibatè pwochen tanpèt yo.” 

 

Prezidan ak Ofisye Egzekitif Anchèf Buckeye Partners, L.P. Clark C. Smith te deklare, “Buckeye kontan 

pou l fè patenarya avèk eta New York pou bay rezèv pwodui petwolye rafine stratrejik pou mache yo 

nan pati nò New York. Siksè Buckeye nan operasyon demaraj rapid ak ansekirite apre gwo tanpèt Sandy 

te touche tè a nan ane 2012 te demontre angajman pou diminye pètibasyon yo nan mache nou 

apwovizyone yo. Buckeye fyè pou l fè pati nan opsyon distribisyon ak stokaj pou premye sekouris yo si ta 

gen yon lòt evènman ijans nan lavni.” 

